
Description automatically generated]MINISTËR SHTETI PËR ADMINISTRATËN PUBLIKE DHE ANTIKORRUPSIONIN



MODELI PËR DOKUMENTIN KONSULTATIV

Për projektligjin: “Për organizimin dhe funksionimin e administratës shtetërore”
	· Komente (të përgjithshme) publike;
· Komente nga anëtarët e Tryezës së Konsultimit në Kuadër të Platformës për Partneritetin e Integrimit Evropian (për kriterin Reforma në Administratën Publike).



Kohëzgjatja e konsultimeve:
	Konsultimi publik nëpërmjet publikimit në RENJKP do të zgjasë .20 ditë pune nga data e njoftimit për procesin e konsultimikt publik dhe përkatësisht nga data 19 Gusht 2025. deri në datën 15 Shtator 2025.



Si të përgjigjeni:
	Përgjigjet mblidhen nëpërmjet këtyre mënyrave: 
1- Duke plotësuar formularin online në RENJKP.
2- Nëpërmjet postës elektronike: info@dap.gov.al
3- Me postë në adresën: Departamenti i Administratës Publike
Adresa: Bulevardi Zogu i Parë, Tiranë 1016, Shqipëri. 



Kontakti:
	Kontributi juaj me sugjerime konkrete në kuadër të përmirësimit të përmbajtjes së projektligjit, duhet të dërgohet nëpërmjet kontakteve:

1- Në adresën e postës elektronike të Kabinetit te Ministrit të Shtetit për Adminsitarën Publike dhe Antikorrupsionin, përkatësisht: kabineti@mapa.gov.al 
2- Në adresën e postës elektronike zyrtare, (DAP) Znj. Keida Meta, keida.meta@dap.gov.al, Drejtor i Drejtorisë së Poltikave dhe Zhvillimit të Adminstartës Publike, Deparatamenti i Administratës Publike.



Datat dhe vendet e takimeve publike:
	Takimet dhe tryezat publike do të organizohen në ambientet e Departamentit të Administratës Publik dhe mjedise të tjera për të cilat do të njoftohen grupet e interesit ne kohën e duhur. 



Sfondi i propozimit legjislativ:
	Ligji nr. 90/2012 “Për organizimin dhe funksionimin e administratës shtetërore” përbën rregullimin e parë ligjor horizontal, të parimeve dhe formave të organizimit institucional (ministri, institucione varësie, agjenci autonome, njësi të drejtpërdrejta shërbimi, etj), rregullave për organizimin e brendshëm të tyre, dhe ka formësuar për një periudhë mbi 12 vjeçare organizimin e ekzekutivit shqiptar. Ky ligj është vlerësuar për ndikimin e mirë në harmonizimin e organizimit të brendshëm të institucioneve, por dhe për kufizimin e formave ad hoc të organizimit institucional që janë vërejtur jo pak në disa shtete të tjera të rajonit.

Iniciativa për hartimin e këtij projektligji vjen pas vlerësimeve të bëra për zbatimin e legjislacionit për organizimin dhe funksionimin e administratës shtetërore gjatë këtyre rreth 12 viteve nga Departamenti i Administratës Publike dhe nga vlerësimet dhe rekomandimet e organizatave monitoruese mbi funksionimin e administratës publike, përfshirë këtu OECD/SIGMA si dhe nga Raportet e Progresit të BE-së për Shqipërinë, si dhe në raportin “Screening” të Komisionit Evropian për Grupkapitullin e Parë “Themeloret”.

Propozimi i këtij projektligji është planifikuar edhe si pjesë e Udhërrëfyesit për Reformën në Administratën Publike, ku parashikohet ndërhyrje në formën e një “Amendimi të ligjit nr. 90/2012 “Për organizimin dhe funksionimin e administratës shtetërore”, me qëllim: (i) krijimin e kuadrit efektiv të llogaridhënies për institucionet e varësisë, dhe (ii) mirëpërcaktimin e tipologjisë së institucioneve të varësisë”.
Përmes amendimeve të propozuara synohet përmirësimi i organizimit, funksionimit dhe llogaridhënies në administratën publike shqiptare.
Në mënyre specifike objektivat kryesorë të këtij projektligji janë përcaktimi i rregullave që synojnë:
· krijimin e një kuadri efektiv dhe modern të llogaridhënies për institucionet e varësisë;
· mirëpërcaktimin e tipologjisë së institucioneve të varësisë bazuar në tipologjinë e funksioneve që ato kryejnë;
· lehtësimin e “Qendrës” së qeverisjes nga institucionet që nuk i shërbejnë drejtpërdrejtë mbështetjes së realizimit të rolit të Kryeministrit;
· kufizimin e shkëputjes së strukturave të brendshme ministrore (drejtori/drejtori të përgjithshme) dhe organizimit të tyre si institucione varësie me vehte, dhe; 
· transferimin e vendimmarrjes në nivelin menaxherial të mesëm të institucionit, shoqëruar me rritjen e përgjegjësisë menaxherie dhe lehtësimin e barrës së shtuar mbi pozicionet e ministrit apo sekretarit të përgjithshëm.



Propozimet
	1) Krijimi i sistemit të llogaridhënies të institucioneve në varësi/mbikëqyrje të ministrive.
Projektligji krijon për herë të parë në administratën shqiptare një sistem modern të mbikëqyrjes dhe llogaridhënies për institucionet dhe agjencitë publike. Sipas sistemit të propozuar, puna e institucioneve planifikohet në bazë të objektivave të matshëm dhe vlerësohet në bazë të performancës së tyre reale në realizimin e këtyre objektivave. Ky sistem mundëson, nga njëra anë, që ministria dhe institucionet e saj të funksionojnë si një sistem unik e koherent duke përmirësuar cilësinë e politikëbërjes dhe shërbimeve publike për qytetarët dhe bizneset dhe, nga ana tjetër, mundëson që publiku të njohë në mënyrë të thjeshtë, transparente dhe në kohë reale performancën e çdo institucioni, duke rritur llogaridhënien ndaj publikut.

2) Përmirësimin e cilësisë dhe përgjegjshmërisë në vendimmarrje.
Projektligji parashikon ndryshimin e vendimmarrjes në ministritë dhe institucionet tona, duke e “transferuar” atë nga niveli politik (ministri/apo nivelet e larta) drejt drejtorive të përmbajtjes. Ky propozim qartëson ku ndodh vendimmarrja, personat përgjegjës për të, por edhe rrit përgjegjësinë për vendimet e marra, duke rritur cilësinë e menaxhimit dhe shërbimeve publike, në përputhje me kuadrin ligjor ekzistues.

3) Mbyllja e institucioneve të vogla dhe riorganizimi i qendrës së qeverisë.
Projektligji propozon rregulla që synojnë mbylljen e institucioneve të vogla në varësi të ministrive dhe kthimin e realizimit të funksioneve të tyre nga strukturat brenda ministrisë, si dhe zvogëlimin të institucioneve në varësi të Kryeministrit. Këto ndryshime çojnë në uljen e numrit të institucioneve dhe kursimin e fondeve buxhetore për funksionimin e tyre, duke rritur fondet në dispozicion për investime dhe punë publike.

4) Thjeshtësimi i tipologjisë institucionale.
Projektligji propozon rregulla që qartësojnë tipologjinë e institucioneve tona publike. Këto ndryshime thjeshtëzojnë organizimin e institucioneve, duke i përshtatur tipin e institucionit funksioneve që ai kryen dhe, duke synuar funksionimin më të mirë të institucioneve, përmirësimin e punës në shërbim të qytetarit dhe uljen e shpenzimeve publike për menaxhimin e tyre.



[bookmark: _GoBack]Pyetjet:
	Jeni të lutur të dërgoni sugjerimet dhe komentet për projektligjin e shpallur për konsultim publik.

1- A mendoni se ndryshimet e propozuara nëpërmjet këtij projektligji përmbushin objektivin për përmirësimin e organizimit, funksionimit dhe llogaridhënies në administratën publike shqiptare?
2- Lutem, jepni propozimet tuaja, nëse ato janë të ndryshme nga sa propozuar në projektligj.

